
Prófhafi sér um að skipta nemendum í þær stofur sem hann hefur til umráða 

samkvæmt yfirsetutöflu. Yfirsetutaflan er að finna á prófundirbúningssvæði.   

Lista yfir nemendur og skiptingu þeirra í stofur ásamt tímasetningu prófa skal hengja á 

auglýsingatöflur í norðuranddyri  eftir kl. 15.00 daginn fyrir prófdag og í síðasta lagi 20 

mín fyrir auglýstan próftíma.   

Prófgögn skulu geymd á skrifstofu fyrir próf og sér prófhafi um að deila þeim út til 

yfirsetukennara a.m.k. 15. mín fyrir próf með því að setja þau í kassa merktan 

viðkomandi stofu.  Prófgögn mega ekki vera eftirlitslaus þar til yfirsetukennari tekur við 

þeim.  

Yfirsetukennari nær í gögn á prófundirbúningssvæði í A-álmu. Með prófgögnum skal 

fylgja nafnalisti nemenda í viðkomandi stofu. Yfirsetukennari hefur  nafnakall í upphafi 

prófs og merkir við á listanum þegar nemandinn skilar prófgögnum sínum. Á þessum 

lista eru  nemendur sem hafa sérúrræði svo sem sérstofu, lituð blöð eða hljóðskrár 

auðkenndir.  

Í upphafi hvers bóklegs próf skal yfirsetukennari lesa fyrir nemendur almenn fyrirmæli 

sem eru fest á lok prófkassans:  
 

Yfirsetukennari les eftirfarandi :  

  

• Próftími kemur fram á forsíðu prófs. Nemendur hafa heimild til að sitja 30 

mínútum lengur en próftími segir til um.  

• Nemendum ber að sitja hið minnsta 45 mínútur við verkefni sitt í prófi.    

• Nemendum ber að leggja persónuskilríki með mynd á borðshorn, 

yfirsetukennari skoðar þau þegar prófið er byrjað.  

• Upplýsingar um leyfileg hjálpargögn eru á forsíðu prófsins.  

• Farsíma, spjaldtölvur, snjallúr og önnur snjalltæki á að geyma á 

kennaraborðinu og merkja tækin með nafni nemanda.  Notkun slíkra tækja 

er bönnuð á prófstað.  

• Í prófstofu á að vera þögn og öll samskipti milli nemenda bönnuð.  

• Ef nemanda vantar aðstoð þá réttir hann upp hönd.   

• Ekki á að byrja á að leysa próf fyrr en yfirsetukennari hefur gefið merki 

um það.  

  

Eftir að nemendur hafa byrjað að vinna prófið skoðar yfirsetukennari persónuskilríki 

nemenda og staðfestir að viðverulisti sé réttur. Ef nemandi hefur ekki persónuskilríki 

með sér þá er heimilt að leita til prófhafa til staðfestingar um að nemandi sé skráður í 

áfanga.  Annars er prófstjóri kallaður til.  Yfirsetukennari merkir við þegar nemandinn 

skilar prófgögnum sínum.  

Yfirsetukennari fylgist með því að nemendur séu aðeins með leyfð gögn á borðum 

sínum.   

Prófhafi fylgist sjálfur með hvort nemendur séu mættir til prófs og gengur reglulega um 

prófastofur.  

Komi nemandi meira en 45 mínútum of seint til prófs, hefur hann glatað rétti sínum til 

að þreyta prófið.   

Óski nemandi eftir því að fara á snyrtingu á að kalla á bakvaktarkennara.  

Verði nemandi staðinn að prófsvindli skal tafarlaust kalla til prófstjóra.  

Nafnalista skal skilað í merktan kassa á kennarastofu að prófi loknu.  

Prófgögnum skal skilað til prófhafa að prófi loknu.  

Bakvaktarkennarar sitja yfir í forföllum en eru annars til taks í prófálmu. Þeir aðstoða 

yfirsetukennara og prófhafa og sjá um að nemendur dvelji ekki á göngum eða 

nærliggjandi stofum á meðan próf standa yfir.   

Ef þurfa þykir (t.d. vegna forfalla) er hægt að kalla á kennara í aukayfirsetur.   

 

  


